
ЖАСАНДЫ НЕЙРОНДЫҚ ЖЕЛІЛЕРДЕ ДЕРЕКТЕРДІ ӨҢДЕУДІҢ 
ТӘЖІРИБЕЛІК БАҒЫТТАРЫ

Аннотация. Адам миының аналогы ретінде жасалған жасанды нейрондық 
желілердің жұмыс жасау мүмкіндігі өте күрделі деректер жиынын талдауға 
қабі леттілігімен ерекшеленуде. Күнделікті қолданылып жүрген дербес 
компьютерлердегі программалар көптеген есептерді шығаруда, тапсырмаларды 
орын дауда адамның жұмысын жеңілдеткенмен, өз бетімен интеллектуалды 
есеп терді шығару, талдау жасай алу мүмкіндігі жоқ. Қолданбалы программалар 
пайдаланушының нұсқамасына сәйкес белгілі бір алгоритмге сүйене отырып 
жұмыс жасайды. Жасанды нейрондық желілер толық емес деректертермен 
жұмыс жасай алу, болжау, шешім қабылдау, бейнелерді тану, өздігімен үйрену 
т.б сияқты мүмкіндіктерімен ерекшеленеді. Стандартты программалауда 
мұндай мүмкіндіктер әрине болмайды. Жасанды нейрондық желілермен жұмыс 
жасау бағытына әлемдегі барлық елдердегі білім саласы ұмтылыстар жасап 
жатыр. Қазақстандағы жалпы білім беретін мектеп бағдарламасына енгізілген 
жасанды интеллектіні игеру және бұл бағыт бойынша болашақ информатика 
мамандарын дайындау да өзекті болып отыр. Заманауи программалар, дайын 
қосымшалар, программалауда қолданылатын әртүрлі библиотекалар көмегімен 
жасанды нейрондық желілердің қарапайым нұсқаларын құру, жұмыс жасау 
принциптерін жалпылама түсіну мүмкіндіктері бар. Алайда, маман ретінде 
жасанды нейрондық желілердің архитектурасын, деректермен жұмыс жасау 
ерекшеліктерін білу, әртүрлі есептерді қандай жолмен шығаратындығын 
үйрену маңызды. Сол себепті, бұл зерттеуде жасанды нейрондық желілермен 
жұмыс жасау барысында деректерді өңдеуде оларды жіктеу және шешілетін 
есепке қатысты атқаратын қызметтерін алдын ала анықтай алу бағыттары 
қарастырылады. Бұл дағдыны қалыптастыру болашақ информатика педагог-
тарының жасанды нейронды желілер бағытын тереңірек игеруіне және мектеп 

тәжірибесінде оған қатысты күрделі есептерді шығаруда табысты нәтижелерге 
жетуіне ықпал ететін болады.

Түйін сөздер: жасанды нейрондық желі, деректерді өңдеу, деректер түрлері, 
заманауи технологиялар, нейрожелі өңдейтін деректер.

А.Б. Керимбердина1*, А.К. Садвакасова1, Н.К. Наурызова2

1Евразийский национальный университет им. Л.Н. Гумилева, 
Астана, Казахстан;

2Актюбинский региональный университет им. К.Жубанова, 
Актобе, Казахстан.

E-mail:kerimberdina_a@gmail.com

ПРАКТИЧЕСКИЕ НАПРАВЛЕНИЯ ОБРАБОТКИ ДАННЫХ 
В ИСКУССТВЕННЫХ НЕЙРОННЫХ СЕТЯХ

Аннотация. Возможность функционирования искусственных нейронных 
сетей, созданных как аналог человеческого мозга, отличается способностью 
к анализу очень сложных наборов данных. Программы на персональных 
ком пьютерах, используемые ежедневно, облегчают работу человека при 
выполнении решении многих задач, но не имеют возможности самостоятельно 
решать интеллектуальные задачи, проводить анализ. Прикладные программы 
работают по определенному алгоритму в соответствии с инструкциями поль-
зователя. Искусственные нейронные сети отличаются такими возможностями, 
как умение работать с неполными данными, прогнозирование, принятие 
решений, распознавание образов, самостоятельно обучаться и др. Стандартное 
программирование не имеет таких возможностей. К освоению работы с 
искусственными нейронными сетями стремится сфера образования во всех 
странах мира. Актуальным становится и освоение искусственного интеллекта, 
включенного в программу общеобразовательной школы Казахстана, а также 
вузы при подготовке будущих специалистов информатики. Современные 
прог раммы, готовые приложения, различные библиотеки, используемые в 
программировании, имеют возможность генерализованного понимания прин-
ципов работы, создания простейших версий искусственных нейронных сетей. 
Однако как специалист важно знать архитектуру искусственных нейронных 
сетей, особенности работы с данными, научиться решать различные задачи. 
Поэтому в данном исследовании рассматриваются направления обработки 
данных при работе с искусственными нейронными сетями с целью их клас-
сификации и предварительного определения функций, выполняемых в отно-
шении решаемой задачи. Формирование данного навыка будет способ ствовать 
более глубокому освоению будущими педагогами информатики направ ления 

искусственных нейронных сетей и достижению успешных результатов в реше-
нии сложных задач, рассматриваемые в школьной практике.

Ключевые слова: искусственная нейронная сеть, обработка данных, типы 
данных, современные технологии, обрабатываемые данные нейросетью.

EXPERIMENTAL AREAS OF DATA PROCESSING IN ARTIFICIAL 
NEURAL NETWORKS

Abstract. The ability to work artificial neural networks, created as an analogue 
of the human brain, is distinguished by the ability to analyze very complex data 
sets. Although programs on personal computers that are used daily make it easier 
for a person to solve many problems and perform tasks, they do not have the ability 
to independently solve intelligent problems, analyze them. Application programs 
work according to the instructions of the user, based on a certain algorithm. Artificial 
neural networks are distinguished by such capabilities as the ability to work with 
incomplete data, predict, make decisions, recognize images, learn independently, etc. 
Standard programming certainly does not have such capabilities. The direction of 
working with artificial neural networks is being pursued by education in all countries 
of the world. The development of artificial intelligence, which is included in the 
curriculum of a comprehensive school in Kazakhstan, and the training of future 
computer science specialists in this area is also relevant. With the help of modern 
programs, ready-made applications, various bibliographies used in programming, it 
is possible to create simple versions of artificial neural networks, to have a general 
understanding of the principles of operation. However, as a specialist, it is important 
to know the architecture of artificial neural networks, the features of working with 
data, to learn in what way they solve various problems. For this reason, in the process 
of working with artificial neural networks, areas of data processing are considered 
to be able to classify them and determine in advance the functions they perform in 
relation to the problem being solved. The formation of this skill will contribute to the 
deeper assimilation of the direction of artificial neural networks by future computer 
science teachers and the achievement of successful results in solving complex 
problems related to it in school practice.

Key words: Artificial neural network, data processing, types of data, modern 
technologies, data processing by the neural network.

Кіріспе. Заман ағымына сәйкес, адам өмірінің барлық саласына қатысты 
әртүрлі деректер бар және оларды өңдеуді қарастыратын есептерді шығару 
өзектілігі жыл сайын артып келеді. Ең алдымен деректер ұғымына анықтама 
берейік. Деректер – ақпараттық жүйелер мен олардың пайдаланушылары 
айналысатын ақпаратты ұсыну нысандары (International Organization for 
Standardization, 1996) деп көрсетілген. Деректер алуан түрлі болғанымен, 
олар ұсынуға, өңдеуге және сақтауға болатындай ақпарат түрлері деп 
қарастыра аламыз. Көбіне мәліметтер мен ақпараттардың ара жігін ашу 
үшін анықтамаларды қажет етіп жатамыз. Бұл туралы келесі нақтылауларды 
ескерген тиімді болады, яғни деректер – нақты өмір фактілері, ал ақпарат 
– шешім қабылдау және мәселелерді шешу үшін қолданылатын өңделген
деректер (Скрипкин, 2011). Бұл анықтамалар бізге нейронды желімен жұмыс
жасау барысында мәліметтерді өңдеу үшін қажет болды. Жасанды нейрондық
желілердің ерекшелігі олар арқылы интеллектуалдық есептерді шығара алу
мүмкіндігі жүзеге асырылатынын атап өтуге болады. Сол себепті, ғылымда
қалыптасқан кейбір модельдерді қайта қарастыру қажеттіліктері де туындап
жатыр. Күрделі нейрондық желілер арқылы қабылданған шешімдердің қалай
жүріп жатқанын қадағалау мүмкіндіктерін бақылау адам үшін өте қиын, сол
себепті бүл процестер бізге көрінбей жүргізіліп жатады.

Зерттеу әдістері. Жасанды нейрондық желілермен жұмыс барысында білім 
алушылардың осы бағытты игеруде арнайы библиотекаларды пайдалану, бұлт 
қағидатымен жұмыс жасайтын Google Colab сияқты дайын платформаларды 
қолдану арқылы нәтижелерді жылдам алу мүмкіндіктерімен таныстырдық. 
Бірақ, нейрондық желілердің  жұмыс жасау қағидаттарын, архитектурасын 
тәжірибе жүзінде түсінуге қатысты қиындықтары бар екені анықталды. Сол 
себепті жасанды нейрондық желілер деректерді қалай түсінетіні және оларды 
біз қалайша топтастыра алатындығымыз туралы толық ақпараттар беру қажет 
екендігін бақылау, әңгімелесу тәсілдері арқылы анықтадық.

Желілерді оқыту кезеңі жасанды нейрондық желілермен жұмыс жасау 
барысында маңызды орын алады, есептің шешімі де осыған тәуелді болады. 
Нақты және сапалы оқыту үшін деректердің дайын болуы да алғышарттардың 
бірі болып табылады. Нейрондық желіні оқытуға арналған деректер, яғни 
dataset дегеніміз – өңделген және кесте түрінде құрылымдалған ақпарат 
болып табылады (Вичугова, 2019). Сол себепті, нейрондық желіні оқытуға 
немесе қандай да бір есепті шығаруға ұсынылатын деректер типтері жіктеліп 
қарастырылды. 

Талдау мен нәтижелер. Зерттеудің басында қойылған сауалдар, сабақ 
барысындағы кері байланыстар негізінде білім алушылардың қажеттіліктеріне 
сәйкес деректер типтеріне тоқталып, оларға сипаттамалар берілді. Жасанды 
нейрондық желілердің жұмыс жасап, қағидаттарына сәйкес оларды келесі 
ретпен топтастырдық:

Кесте 1. Жасанды нейрондық желілер өңдейтін дерек типтері.
Дерек типтері
Computer 
vision

Видео National 
Language 
Processing

Аудио Кестелер Уақыт қатарлары
Сурет Мәтін Интернет дүкендегі 

рекомендациялық ақпараттарды 
өңдеу, жылжымайтын мүліктің 
құнын бағалау тб.

Болжам жасау, 
кардиограммалар, 
сауда бағытында 
болжам жасау тб.

Картиналар, 
бейнероликтер тб.

Әуен, әңгіме 
жазбалары тб.

Осы есептің түрлеріне жеке тоқталып өтейік. Кестеде көрсетілген видео және 
бейне деректерді Computer vision жиыны ретінде көрсеттік. Мұндай есептерді 
шешу конвуляциялық нейрондық желілерді пайдалану арқылы шешімін табады. 
Тәжірибелік тұрғыдан қарастырғанда Computer vision адамның көру жүйесі 
орындай алатын мүмкіндіктерді түсінуге және автоматтандыруға тырысады. 
Оның мысалы ретінде өртті анықтау, бақылау камерасы арқылы адамдарды, 
қозғалысты анықтау, рентгенологиялық ауытқуларды анықтау сияқты әртүрлі 
бағытта пайдалануға болады. Компьютерлік көру (Computer vision, CV), оның 
ішінде машиналық көру (Machine vision, MV) – бұл компьютерлік құралдардың 
көмегімен қозғалмайтын және қозғалатын объектілердің суреттерін автоматты 
түрде бекіту және өңдеу (Корешкова, 2021) ретінде анықтама келтірген.

Аудио және мәтін деректерін NLP жиыны ретінде топтастырдық. Соның 
ішінде аудиодеректерді speech to text ретінде де қарастыруға болады. 
Сөйлеушінің айтқан сөздерін жазбаша мәтінге айналдыру, дыбысты анықтау, 
мәтінді дыбыстау сияқты басқа да әртүрлі бағыттарды қамти алады. Табиғи-
тілдік адами-машиналық интерфейстерді құру және атап айтқанда сөйлеуді 
автоматты тану соңғы уақытта жасанды интелекттегі негізгі бағыттар мен 
есептердің бірі болуда (Мамырбаев, Тұрдалыұлы, & Мекебаев, 2019) деп 
көрсетілген. 

Кесте түрінде берілген деректерді және уақыт қатарларын жасанды 
нейрондық желілер арқылы өңдеудің ұқсастықтары бар. Кесте түрінде берілген 
есептер арқылы интернет дүкенінің мақұлдау жүйесі тб күрделі есептерді 
шығара аламыз. Уақыт қатарлары есептеріне валюта курсын, ауа райын болжау 
сияқты есептерді жатқыза аламыз. Бұл есептер реккурентті нейрондық желілер 
көмегімен шешіледі. Реккуренттік нейрондық желілер (ағылш. Recurrent neural 
network; RNN) — элементтер арасындағы байланыстар бағытталған болатын 
нейрондық желілердің түрі. Сол арқылы уақыт бойынша оқиғалар сериясы 
немесе дәйекті кеңістіктік тізбектер өңдеу мүмкіндігі пайда болады (Гафаров 
& Галимянов, 2018). 

Жасанды нейрондық желілер арқылы шығарылатын есеп түрлері сан алуан. 
Бұл есептер ұсынылған деректерді өңдеу арқылы шешімін табады. Жасанды 
нейрондық желілер арқылы есеп шығаруға болатын тәсілдерге тоқталайық:

• Классификация
• Бағалау

• Сегментация
• Нысандарды анықтау
• Болжау
• Түрлендіру
• Генерация
Классификация. Деректердің ықтималдық таралуы туралы болжамдарды

қажет етпейтін параметрлік емес модельдер, басты ерекшелігі қашықтық 
өлшемдерін қолданбайтындығында екенін атап өтуге болады. Бұл мүмкіндік 
оларды әмбебап жіктеуіштерге айналдырады, тіпті параметрлік және 
метрикалық жіктеуіштер қолайлы шешімді қамтамасыз етпейтін жағдайларда 
да нәтиже алуға мүмкіндік береді. Ескеретін тұсы ретінде жіктеуге арналған 
арнайы нейрондық желілік архитектуралары болмауы. Жіктеу үшін ең көп 
қолданылатын нейрондық желі архитектурасы тікелей тарату желілері болып 
табылады. Бұл есептер арқылы мәтіндегі пікірлерді түстерге бояу, аудио 
дыбыстарды классификациялау есептерін шығара аламыз

Сызба 1. Нейрондық желілердің классификациясы

Бағалау. Бағалау есептері көбіне сирек қолданылатын категорияға жатады. 
Бағалау бойынша шығыс нәтижеде сан мәнін аламыз. Есеп мысалы ретінде 
жылжымайтын мүліктер құнын бағалау, адамның жасын фотография арқылы 
анықтау сияқты қызықты есептер шығаруға болады. Бағалауға арналған 
есептер кесте түрінде беріледі. 

Сегментация. Сегментация есептері сурет түрінде берілген деректерді 
өңдеуде қарастырылады. Кескінді сегменттеу міндеті-сандық кескінді бірнеше 
бөлек аймақтарға бөлу міндеті, олардың әрқайсысы бөлу кластарының бірін 
құрайды (Гребень и др., 2021). Сегментация мысалы ретінде тәжірибемізден 
келтірілген келесі суретті көрсетуге болады. 

Сурет 1. Объектілерді сегментациялау

Нысандарды анықтау. Қазіргі таңда өзекті тақырыптардың бірі саналады. 
Өртті анықтау, машиналардың vin нөмірлерін анықтау, судағы балықтарды 
табу, сөредегі тауарларды анықтау сияқты әртүрлі есептерді шығаруда 
қолданылады. Кескіндерді классификациялаумен байланысты болғанымен, 
объектілерді анықтау кескіндерді неғұрлым егжей-тегжейлі масштабта іріктейді 
(Luisquintanilla, 2022). Нысандарды анықтау кескіндердегі нысандарды табады 
және санаттарға бөледі. Нысанды анықтау модельдері әдетте терең оқыту және 
нейрондық желілер арқылы оқытылады.

Болжау Нейрондық желілерге келесі мәнді болжай алуға үйрету үшін осыған 
дейінгі нәтижелерден тұратын мәліметтердің нақты жиындары болуы керек. 
Нейрондық желілерді болжауға үйрету барысында болжау мәні мен нақты 
мәндерді салыстыра отырып, ауытқуларды бақылай аламыз (Делегодина, 
2012). Оның тәжірибелік мысалы ретінде шағын интервалдардағы болжау 
моделі ретінде полиноминалды жіктеулерді пайдалану жеткілікті болады. 
Түрлендіру Аударма жасау, стильді өзгерту, видеоскеч жасау сияқты әртүрлі 
форматтағы нейронды желілер арқылы жүргізілетін жұмыстар түрлендіру 
арқылы жасалады.  Стильді тасымалдауға қатысты зерттеулерде бұл бастапқы 
стильді таңдалған кескін стиліне түрлендіру процесі және алдын-ала 
дайындалған желінің Конволюциялық түріне (CNN) сүйенеді, сондықтан көп 
нәрсе берілген дайындалған желіні таңдауға байланысты болады (Rashid, 2018) 
деп көрсетілген. Генерация Нейрондық желі объектінің эскизіне негізделген 3D 
моделін жасайды. Кіре берісте модель объектінің эскизін растрлық форматта 
алады. Шығу кезінде нобайда 3D форматында объект жасай алады (Glassner, 
2021). 

Жасанды нейрондық желілермен жұмыс жасауда білім алушылардың 
пайдануына ыңғайлы болуы үшін Кесте 2 түрінде арнайы үлгі нұсқасын 
дайындадық. Бұл кесте білім алушылардың жасанды нейрондық желілермен 
жұмыс жасау барысында ыңғайлы желілерді бірден таңдап, олармен жұмыс 
жасауда қателесулерді болдырмайтындығымен тиімді болды.

Кесте 2. Нейрондық желі архитектурасы мен шығарылатын есептер байланысы

Нейрондық желі моделдері

Бір 
қабат-
ты 
персеп-
трон

Көпқа-
батты 
персеп-
трон

Хоп-
филд 
нейрон-
дық 
желісі

Боль-
цман 
маши-
насы

Кохонен 
нейрон-
дық 
желісі

Конвуля-
циялық 
нейрон-
дық желі

Радиал-
ды 
базисті 
желі-
ліер

Шығарылатын есептер Сәйкестік туралы белгі
Болжау және параметрлер 
мәнін бағалау

+ + - - - - +

Бейнелерді тану 
(классификация)

+ + + + + + +

Информативті белгілерді 
іріктеу

+ + - - - - -

Кластеризация - - - - + - -
Оптимизация - - + + - - -

Қорытынды. Қазіргі таңда жасанды нейрондық желілермен жұмыс жасау 
күнделікті мәселелерден бастап ғылыми-техникалық есептерді шешуде өз 
тиімділігін көрсетуде. Бұл бағыт әлем бойынша өзекті және біздің елімізде де 
жалпы білім беретін орта мектеп бағдарламасына енгізілуіне байланысты ЖОО 
білім алушыларына да аса қажет. Болашақ педагогтардың жасанды нейрондық 
желілермен жүмыс бағытын жақсы игеруі олардың маман ретінде қалыптасуымен 
қатар, мектеп оқушылармен түрлі зерттеу жобаларын жасауға, балалардың 
қызығушылығын арттыруға септігін тигізеді. Жасанды нейронды желілермен 
жұмыс жасауға арналған әртүрлі дайын қосымшалар бар, алайда бұл бағдарламалар 
көбінесе пайдаланушы деңгейінде ғана жұмыс жасауға мүмкіндік береді. Біз 
зерттеуімізде жасанды нейрондық желілердің жүмыс жасау қағидаттарына 
тоқталып, олардың қолданылу тиімділіктерін қамтыдық. Есептердің әртүрлі 
типтеріне сәйкесінше желі архитектурасын қолдана білу арқылы болашақ 
информатика педагогтары жасанды нейронды желілермен стандартты емес 
есептерді шешу дағдыларының жоғары деңгейіне қол жеткізе алады.   

